
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ 2011−2013 

ᓇᐃᓈᕈᑦ 

ᖃᐅᔨᒪᓇᕐᑐᒥᒃ, ᓇᐹᕐᑐᖃᙱᑦᑐᒥ ᑐᒃᑐᐃᑦ ᐊᒥᓲᖃᑦᑕᕐᓂᑯᑦ ᓴᓪᓖᑦ ᕿᑭᖅᑖᓗᐊᓂ.  ᐱᒋᐊᖃᑖᕐᑎᓪᓗᒋᑦ ᕿᑎᖓᓄᑦ 
1900ᑦ ᐱᑕᖃᕐᑐᑦ ᐃᓄᐃᓴᓪᓕᕙᓪᓕᑐᒻᒪᕆᐅᓚᐅᕐᒪᑕ ᐱᔾᔪᑕᐅᓪᓗᑎᒃ ᐊᖑᓇᓱᒃᑕᐅᓗᐊᕐᓂᖏᑦ, ᐊᒻᒪᓗ ᑕᒫᓂ 
ᐱᑕᖃᕈᓐᓃᑦᓯᐊᒻᒪᕆᑦᑐᑎᒃ ᕿᑭᖅᑕᒥ ᑎᑭᑎᓪᓗᒍ 1955.  1968ᒥ, 48 ᑐᒃᑐᐃᑦ ᐊᑉᐸᑑᕐᔪᐊᖅᒥᒃ ᓄᑦᑎᕐᑕᐅᓚᐅᕐᑐᑦ 
ᑲᔪᓯᓂᖃᑦᓯᐊᕐᑐᒥᒃ ᓴᓪᓖᑦ ᕿᑭᖅᑖᓗᐊᓂ.  ᐊᑯᓐᓂᖓᓂ 1968 ᐊᒻᒪᓗ 1997 ᐱᑕᖃᕐᑐᑦ ᐊᒥᓱᕈᕐᐸᓪᓕᐊᓚᐅᕐᑐᑦ 
ᓱᑲᑦᑐᒥᒃ ᐅᕙᙵᑦ 48 ᐅᕗᖓ 30,381 ± 3,982 ᐃᒻᒥᒃᑰᕐᑐᑦ.  ᖃᖓᑕᔫᒃᑯᑦ ᓈᓴᐃᓂᕐᒥᒃ 2003ᒥ ᖃᐅᔨᓚᐅᕐᑐᑦ 
ᓯᕗᓪᓕᕐᒥᒃ ᐃᓄᐃᓴᓪᓕᕙᓪᓕᕆᐊᖏᑕ ᑕᐃᒪᙵᑦ ᑕᒪᐅᙵᕐᑕᐅᓚᐅᕐᒪᑕ ᐱᑕᖃᕐᑐᑦ ᒥᒃᓴᐅᓴᒃᑕᐅᓕᕐᑐᑎᒃ 17,981  ± 
2,127 ᐃᒻᒥᒃᑰᕐᑐᑦ.  ᐊᑯᕐᖓᓂ 2003 ᐊᒻᒪᓗ 2011 ᐱᑕᖃᕐᑐᑦ ᐃᓄᐃᓴᓪᓕᕙᓪᓕᐊᖏᓐᓇᓚᐅᕐᑐᑦ ᐊᒻᒪᓗ 
ᒥᒃᓴᐅᓴᒃᑕᐅᓕᕐᑐᑎᒃ ᒫᓂ 7,762 ± 1,858 ᐃᒻᒥᒃᑰᕐᑐᑦ 2011ᒥ.  ᓇᓗᓇᐃᕐᓯᒍᑏᑦ ᐃᓄᐃᓴᓪᓕᕙᓪᓕᐊᓂᖏᓐᓄᑦ 
ᐱᑕᖃᕐᑐᑦ ᐃᓚᖃᓚᐅᕐᑐᑦ: ᕿᑐᕐᖏᐅᕈᑎᖓᒍᑦ ᐋᓐᓂᐊᖃᓕᕋᒥᒃ Brucellosis suis, ᑕᒪᓐᓇ 
ᓇᓗᓇᐃᕐᑕᐅᒋᐊᙵᓚᐅᕐᑐᖅ ᕖᕝᕗᐊᕆ 2000ᒥ ᐊᒻᒪᓗ ᐊᐃᑦᓱᐃᒍᑕᐅᓪᓗᓂ ᐅᖓᑖᓄᑦ 50% ᐱᑕᖃᕐᑐᓂᒃ 
ᑎᑭᑎᓪᓗᒍ 2006, ᐃᓄᐃᓴᓪᓕᕙᓪᓕᕐᑐᑎᒃ ᐃᓪᓚᐅᖃᕐᐸᑦᑐᑦ ᐅᕙᙵᑦ 80% 1997ᒥ ᐅᕗᖓ 37% 2011ᒥ ᐊᒻᒪᓗ 
ᓄᓇ ᓯᑯᐊᕐᑐᒻᒪᕆᐅᓂᖓᓄᑦ 2011ᒥ ᐊᑐᐃᓐᓇᖃᕈᓐᓃᕈᑕᐅᓪᓗᓂ ᓂᕿᖏᓐᓄᑦ ᐊᒻᒪᓗ ᑎᒥᖏᑦ ᐱᐅᓗᐊᕈᓐᓃᕐᑐᑎᒃ. 

ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᐅᐸᒐᖏᑦ 

ᓴᓪᓖᑦ ᕿᑭᖅᑖᓗᐊᓂ ᓇᐹᕐᑐᖃᙱᑦᑐᒥ ᑐᒃᑐᐃᑦ ᐅᐸᒐᖏᑦ ᑎᑭᐅᒪᔪᑦ ᐃᓘᓐᓇᖓᓄᑦ ᓴᓪᓖᑦ ᕿᑭᖅᑖᓗᐊᓂ ᐊᒻᒪᓗ 
ᕿᑭᖅᑖᓗᒃᒥ ᐊᒻᒪᓗ ᐃᓚᐅᓪᓗᑎᒃ ᒥᑭᔫᑕᐅᓂᕐᓴᐃᑦ ᖃᓂᒋᔭᖓᓂ ᕿᑭᖅᑕᑦ ᑲᓇᓐᓇᖓᓂ ᓴᓪᓖᑦ ᕿᑭᖅᑖᓗᐊᑕ.  
ᑕᒪᓐᓇ ᐅᐸᒐᖓᑦ ᓈᕆᔪᖅ ᒪᒡᕉᓐᓂᒃ ᓄᓇᐅᑉ ᐊᕕᑦᓯᒪᒍᑎᖏᓐᓂᒃ:  ᐅᐊᓐᓇᖓᓂ ᐊᕕᑦᓯᒪᔪᖅ ᐊᒻᒪᓗ ᓂᒋᐊᓂ 
ᐊᕕᑦᓯᒪᔪᖅ (ᐊᔾᔨᙳᐊᖅ 1). 

ᖃᐅᔨᒪᓇᕐᑐᑦ ᐊᖑᓇᓱᒃᑕᐅᓂᖏᑦ ᐊᒻᒪᓗ ᐊᖑᓇᓱᓐᓂᕐᒧᑦ ᐊᐅᓚᑦᓯᒍᑏᑦ 

ᐊᖑᓇᓱᒃᑎᐅᓗᐊᕐᑐᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᓂᒃ ᓴᓪᓕᒥᐅᑕᑦ, ᐃᓛᒃ ᐊᖑᓇᓱᒃᑏᑦ ᓇᐅᔮᓂᒃ ᐊᒻᒪᓗ ᑭᙵᕐᓂᒃ 
ᑲᒪᕙᒻᒥᔫᒐᓗᐊᑦ ᐃᓄᐃᓴᒃᑐᓂᒃ ᐊᖑᓇᓱᓐᓂᕐᒥᒃ ᕿᑭᖅᑖᓗᒃᒥ ᐊᒻᒪᓗ ᐃᓛᓐᓂᒃᑯᑦ ᐅᐊᓇᖓᓂ ᓴᓪᓖᑦ ᕿᑭᖅᑖᓗᐊᑕ.  

ᑕᐃᒪᙵᑦ ᑕᒪᐅᙵᐃᔪᖃᒃᑲᓐᓂᓚᐅᕐᑎᓪᓗᒍ ᒐᕙᒪᓐᑯᑦ ᓄᓇᑦᓯᐊᖅᒥ ᐊᒻᒪᓗ ᒫᓐᓇ ᒐᕙᒪᓐᑯᑦ ᓄᓇᕗᑦᒥ 
ᐊᐅᓚᑦᓯᓯᒪᔪᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᓂᒃ.  ᐊᐅᓚᑦᓯᓂᕐᒧᑦ ᑲᒪᔾᔪᓯᐅᔪᑦ ᐃᓚᖃᕐᑐᑦ ᖃᖓᑕᔫᒃᑯᑦ ᓈᓴᐃᓂᕐᓂᒃ, 
ᓄᓇᙳᐊᑎᒍᑦ ᓇᒦᒻᒪᖔᑕ ᖃᐅᔨᒍᑏᑦ ᐊᒻᒪᓗ ᖃᓄᐃᓐᓂᖏᓐᓂᒃ ᑎᒥᖏᑕ ᖃᐅᔨᒪᒐᓱᐊᕈᑏᑦ.  ᓯᕗᓪᓕᕐᐹᒥᒃ 
ᑐᒃᑐᓕᐊᕐᑐᖃᓚᐅᕐᓯᒪᔪᑦ ᑕᒪᐅᙵᐃᑲᓐᓂᕐᑐᖃᕐᓯᒪᓕᕐᑎᓪᓗᒍ 1978ᒥ.  ᑕᐃᒪᙵᑦ, ᐊᔾᔨᒌᙱᑦᑐᑦ ᐊᐅᓚᑦᓯᒍᑏᑦ 
ᒪᑯᐊ ᐱᔭᑦᓴᑦ ᐊᒻᒪᓗ ᐊᖑᓇᓱᓐᓂᕐᒧᑦ ᒪᓕᒐᑦ ᐊᑐᕐᑎᑕᐅᓯᒪᓕᕐᑐᑦ, ᐋᕿᒋᐊᕐᑕᐅᓪᓗᑎᒃ ᐅᕝᕙᓘᓐᓃᑦ ᐲᕐᑕᐅᓪᓗᑎᒃ 
ᑕᐃᒪᐃᑦᓴᕆᐊᖃᓕᕋᐃᒻᒪᑦ ᑐᙵᕕᒋᓪᓗᒋᑦ ᐱᑕᖃᕐᑐᓂᒃ ᒥᒃᓴᐅᓴᒍᑏᑦ.  

ᓯᕗᓪᓕᕐᐹᒥᒃ ᑮᓇᐅᔾᔭᑦᓴᕈᑎᒋᓪᓗᒋᑦ ᐊᖑᓇᓱᓐᓂᖅ ᑕᐃᒪᙵᑦ ᑕᒪᐅᙵᐃᑲᓐᓂᕐᑐᖃᕐᓂᖓᓂᒃ 1993, ᑕᓪᓕᒪᓂᒃ 
ᑐᒃᑐᑦᑐᖃᕐᑐᓂ ᑮᓇᐅᔾᔭᑦᓴᐅᑎᒋᓪᓗᒋᑦ (ᓇᓗᓇᐃᔭᐅᑦ 1).  ᑕᐃᒪᙵᑦ, ᑮᓇᐅᔾᔭᑦᓴᕈᑎᒋᓗᒋᑦ ᐱᔭᑦᓴᑦ  
ᐊᒥᓱᕈᕐᐸᓪᓕᐊᖏᓐᓇᓚᐅᕐᑐᑦ ᑎᑭᑦᑐᒋᑦ 6000 ᐆᒪᔪᑦ 1997ᒥ.  ᓱᓕᑦᑕᐅᖅ, ᐊᐅᓪᓚᕐᑎᑕᐅᕙᑦᑐᑦ ᓂᐅᒡᕈᑕᐅᓪᓗᑎᒃ 
ᑐᒃᑐᒥᓃᑦ ᓴᓪᓖᑦ ᕿᑭᖅᑖᓗᐊᓂᒃ ᐊᓯᖏᓐᓄᑦ ᓄᓇᕗᑦᒥ ᓄᓇᓕᓐᓄᑦ ᐱᕙᓪᓕᐊᔭᐅᖃᑦᑕᕐᓯᒪᓕᕐᑐᖅ ᓴᓪᓕᓂ 
ᐊᖑᓇᓱᒃᑎᓄᑦ, ᐊᒻᒪᓗ ᐃᓱᒪᒋᔭᖅ ᐱᕙᓪᓕᕈᑕᐅᒋᐊᖓ ᓄᖒᑦᓯᕙᓪᓕᐊᓂᕐᒧᑦ (ᐊᔾᔨᙳᐊᖅ 2). 

ᐊᐅᓚᑕᐅᓂᖏᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ 

ᑐᕌᒐᐅᔪᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᓂᒃ ᐊᐅᓚᑦᓯᓂᕐᒧᑦ:  

1. ᐊᐅᓚᑕᐅᓗᑎᒃ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᐃᑲᔪᕐᑎᒌᓐᓂᒃᑯᑦ ᑲᒪᖃᑕᐅᓗᑎᒃ ᖃᓄᓕᒫᖅ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ, ᓄᓇᖃᕐᑐᑦ ᐊᒻᒪᓗ ᒐᕙᒪᓐᑯᑦ.  



2. ᐃᓚᐅᓗᑎᒃ ᓄᓇᖃᕐᑐᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ 
ᐊᔾᔨᒌᒥᒃ ᐊᐅᓚᑦᓯᒍᓯᐅᔪᓄᑦ.  

3. ᐊᓚᒃᑲᐅᒪᑎᓪᓗᒍ ᓄᓇᖃᕐᑐᑦ ᐊᒻᒪᓗ ᐊᕕᑦᑐᕐᓯᒪᔪᓂ ᑲᒪᖃᑕᐅᓂᖏᑦ ᐃᓱᒪᓕᐅᕈᑎᓂᒃ ᐋᕿᑦᓱᐃᓂᕐᒥ.  
4. ᐱᐅᕐᓱᐊᕐᓗᒋᑦ ᐊᒻᒪᓗ ᐊᐅᓚᓗᒋᑦ ᐱᑕᖃᐃᓐᓇᕋᓱᐊᕐᓗᒍ ᖃᓄᐃᙱᓐᓂᖏᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ 

ᐊᒻᒪᓗ ᐅᑎᕐᔫᒥᑎᒐᓱᐊᕐᓗᒋᑦ ᓄᖑᓕᕐᑐᑦ ᐱᑕᖃᕐᑐᑦ.  
5. ᑲᑎᒪᕙᓪᓗᑎᒃ (ᒐᕙᒪᓐᑯᑦ ᓄᓇᕗᑦᒥ, ᓄᓇᕗᑦ ᑐᙳᕕᒃ ᑎᒥᖓᑦ ᐊᒻᒪᓗ ᓱᓪᓕᓂ ᐊᖑᓇᓱᒃᑏᑦ ᐊᒻᒪᓗ 

ᒥᑭᒋᐊᕐᓂᐊᕐᑏᑦ ᑎᒥᖏᑦ) ᐊᑕᐅᓯᐊᕐᑕᕋᓗᐊᕐᓗᑎᒃ ᐊᒡᕌᒍᒥ ᑲᒪᒋᒃᑲᓂᕐᓗᒋᑦ ᐊᐅᓚᑦᓯᓂᕐᒧᑦ ᐸᕐᓇᒍᑎᓂ 
ᑐᕌᕐᑕᐅᔪᑦ ᐊᒻᒪᓗ ᑐᕌᒐᐅᔪᑦ.  
 

ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᓇᓗᓇᐃᕐᓯᓯᒪᔪᑦ ᑎᓴᒪᓂᒃ ᓯᕗᓪᓕᐅᑎᖁᔭᓂᒃ, ᐅᑯᓂᖓ: 

1. ᐋᕿᓪᓗᒋᑦ ᐊᖑᓇᓱᓪᓗᓂ ᑭᓪᓕᒋᔭᐅᑎᑕᑦ ᓇᓪᓕᐊᒃᑯᑐᐃᓐᓇᖅ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑕ ᐊᐅᓚᑦᓯᒍᑎᖏᑦ ᒪᓕᒐᕋᓛᑦ, ᐊᖑᓇᓱᓐᓂᕐᒧᑦ ᒪᓕᒐᑦ, ᐊᒻᒪᓘᓐᓃᑦ ᐊᖅᑯᑎᒋᓗᒋᑦ ᐋᕿᑦᑕᐅᓂᖏᑦ 
ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐱᔾᔪᑎᒋᓗᒍ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᓐᓂᖅ ᓴᓪᓖᑦ 
ᕿᑭᖅᑖᓗᐊᓂ ᑐᒃᑐᓂᒃ.  

2. ᐋᕿᓪᓗᒋᑦ ᑕᒪᐃᓐᓄᑦ ᐊᖏᕈᑕᐅᒪᔪᑦ ᖃᐅᔨᒐᓱᐊᕈᑏᑦ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓖᑦ 
ᖃᐅᔨᒪᓂᖏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ ᓄᑖᙳᕆᐊᕐᓗᒋᑦ ᓯᕗᓪᓕᐅᑎᖁᔭᒥ 1. 

3. ᐃᑉᐱᒋᓗᒍ ᐊᐅᓚᑦᓯᓂᕐᒧᑦ ᐸᕐᓇᒍᑎᓂ ᐊᑐᓕᖁᔭᑦ ᐊᓯᔾᔨᕐᑕᐅᒍᓐᓇᕐᓂᖏᑦ ᐊᔪᖁᓇᒍ ᕿᓚᒻᒥᐅᔪᒥᒃ 
ᐋᕿᒋᐊᕆᓂᖅ ᓯᕗᓪᓕᐅᑎᖁᔭᓂᒃ 1 ᐊᒻᒪᓗ 2 ᑕᐃᒪᐃᑦᓴᕆᐊᖃᓕᕐᐸᑦ.  

4. ᑲᑎᒪᕙᓪᓗᑎᒃ (ᒐᕙᒪᓐᑯᑦ ᓄᓇᕗᑦᒥ, ᓄᓇᕗᑦ ᑐᙵᕕᒃ ᑎᒥᖓᑦ ᐊᒻᒪᓗ ᓴᓪᓕᓂ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ) ᐊᑕᐃᓯᐊᕐᑕᕋᓗᐊᕐᓗᑎᒃ ᐊᒡᕌᒍᒥ ᑲᒪᒋᒃᑲᓂᕐᓗᒋᑦ ᐊᒻᒪᓗ ᕿᒥᒡᕈᑲᓐᓂᕐᓗᒋᑦ 
ᐊᐅᓚᑦᓯᓂᕐᒧᑦ ᐸᕐᓇᒍᑎᓂ ᓯᕗᓪᓕᐅᑎᖁᔭᑦ.  
 

ᐊᖑᓇᓱᓐᓂᕐᓂᒃ ᐊᐅᓚᑦᓯᒍᑏᑦ 

ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᓇᓗᓇᐃᕐᓯᒻᒪᑕ ᐊᖑᓇᓱᒃᑕᐅᓗᐊᕐᓂᖏᑦ ᐅᓗᕆᐊᓇᕐᓂᕐᐹᖑᒻᒪᑦ ᐊᑯᓂᒃ ᐊᑕᔪᒥᒃ 
ᐃᓅᒍᓐᓇᕐᓂᖏᓐᓄᑦ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ (ᓇᓗᓇᐃᔭᐅᑦ 2, ᐊᔾᔨᙳᐊᖅ 3), ᐊᒻᒪᓗ ᐊᑐᓕᖁᔭᖅ 
ᐱᐅᓯᕆᓗᒍ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᓐᓂᕐᓂᒃ ᐊᐅᓚᑦᓯᒍᑦ.  ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐊᑐᕐᑐᑦ ᖃᐅᔨᒪᔭᓂᒃ 
ᕿᑐᕐᖏᐅᐸᓪᓕᐊᓂᖏᓐᓂᒃ ᐊᒻᓗ ᐃᓪᓚᐅᕐᑖᕐᐸᓐᓂᖏᓐᓂᒃ ᒥᒃᓴᐅᓴᓪᓗᒋᑦ ᑲᑎᑦᑐᒋᑦ ᓄᖒᑦᓯᕙᓪᓕᐊᖏᓪᓗᓂ 
ᐊᖑᓇᓱᒃᑕᑦ.  

ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᐊᖑᑕᐅᓂᖏᑦ ᐊᕐᓇᐅᓂᖏᑦ ᖃᓄᐃᓕᖓᒻᒪᖔᑕ ᒥᒃᓴᐅᓴᒃᑕᐅᒪᔪᑦ ᐃᒫᓪᓗᐊᒐᓚᒃ 
70% ᐊᕐᓇᐃᑦ ᐅᑯᓄᖓ 30% ᐊᖑᓴᓪᓗᐃᑦ.  ᐱᑕᖃᕐᓂᖓᓄᑦ Brucella suis, ᐃᓪᓚᐅᑖᕈᓐᓇᕐᑐᑦ 
ᐃᓄᐃᓴᓪᓕᕙᓪᓕᕐᓯᒪᔪᑦ ᐅᕗᖓ 35% (ᐊᔾᔨᙳᐊᖅ 4).  ᑕᐃᒪᐃᒻᒪᑦ, ᐃᒫᑐᐃᓐᓇᖅ ᒥᒃᓴᐅᓴᒃᑕᑦ 60% ᐊᕐᓇᐃᑦ 
ᑲᔪᓯᓂᖃᑦᓯᐊᕐᑐᒥᒃ ᓄᒡᕋᑖᕐᐸᑦᑐᑦ.  ᐊᑐᕐᑐᒋᑦ ᑖᒃᑯᐊ, 20% ᓄᒡᕋᐃᑦ ᑐᖁᕋᕐᐸᓐᓂᖏᑦ ᐊᒻᒪᓗ 2011ᒥ ᐱᑕᖃᕐᑐᓂᒃ 
ᒥᒃᓴᐅᓴᒍᑏᑦ, ᐊᐅᓚᑦᓯᓂᕐᒧᑦ ᐸᕐᓇᒍᑦ ᒥᒃᓴᐅᓴᒍᑕᐅᕗᖅ ᐃᒫᑎᒋ 1,304 ᓄᒡᕋᐃᑦ ᐃᓅᕙᕆᐊᖏᑕ ᐊᒡᕌᒍᑕᒫᑦ.  
ᐊᖑᓇᓱᒃᑐᖃᕐᐸᑉᐸᑦ ᐊᒥᓲᓂᕐᓴᓂᒃ ᑖᒃᑯᓇᙵᑦ ᓄᖒᑦᓯᕙᓪᓕᐊᓂᐅᒐᔭᕐᑐᖅ. 

ᑐᒃᑐᓂᒃ ᐊᐅᓚᑦᓯᓂᖅ 

ᐊᐅᓚᑦᓯᓂᕐᒧᑦ ᐸᕐᓇᒍᑦ ᐊᑐᓕᖁᔨᔪᖅ ᐱᖓᓱᓂᒃ ᑲᒪᒍᓯᐅᔪᓂᒃ ᖃᓄᓕᒫᖅ ᖃᐅᔨᒪᒐᓱᐊᕐᓗᒋᑦ ᐊᒻᒪᓗ ᐊᐅᓚᓗᒋᑦ 
ᐱᑕᖃᕐᑐᑦ ᐱᑕᖃᕈᑕᐅᔪᓂᒃ ᐱᐅᓯᕐᒥᒍᑦ ᐊᑯᓂᒃ ᐊᑕᔪᒥᒃ ᐱᑕᖃᕐᑐᑦ ᐊᓯᔾᔨᑕᕐᓂᖏᑦ (ᓇᓗᓇᐃᔭᐅᑦ 3).  

ᖁᒡᕙᓯᓐᓂᖓ − 1:   ᑐᙵᕕᐅᔪᖅ ᐊᐅᓚᑦᓯᒍᑦ (ᓱᒡᕋᑕᙱᓪᓗᒋᑦ ᐅᕝᕙᓘᓐᓃᑦ ᐊᒥᓱᕈᕐᐸᓪᓕᐊᑎᓪᓗᒋᑦ ᐱᑕᖃᕐᑐᑦ) 

ᖁᒡᕙᓯᓐᓂᖓ 1 ᑐᙵᕕᐅᔪᖅ ᐊᐅᓚᑦᓯᒍᒻᒧᑦ ᑲᒪᒋᔭᑦ ᐊᑐᕐᑐᑦ ᑕᐃᒪᙵᓕᒫᖅ ᓇᓪᓕᐅᓯᒪᑎᓪᓗᒍ ᐱᑕᖃᕐᑐᑦ 
ᐅᑎᕐᑕᕐᓂᖏᑦ ᐊᒻᒪᓗ ᐱᑕᖃᕈᑕᐅᔪᖅ ᒥᑭᓂᕐᐹᒥᒃ ᐱᑕᖃᕐᑐᓂᒃ ᐊᐅᓚᑦᓯᒍᑎᓂᒃ ᑲᒪᒋᔭᐅᒋᐊᓕᓐᓂᒃ.  ᑐᙵᕕᐅᔪᖅ 
ᐊᐅᓚᑦᓯᒍᒻᒧᑦ ᑲᒪᒋᔭᑦ ᐊᑐᕐᑕᐅᕙᑦᑐᑦ ᖃᐅᔨᒐᓱᐊᕐᑐᒋᑦ ᐃᓄᐃᓴᓪᓕᕙᓪᓕᐊᓂᖏᑦ ᕿᑐᕐᖏᐅᕈᓐᓇᕐᑐᑦ ᐊᒻᒪᓗ 
ᖃᑦᓯᐅᓂᖏᑦ.  



ᖁᒡᕙᓯᓐᓂᖓ − 2:  ᐊᖏᓪᓕᒋᐊᕐᓯᒪᔪᖅ ᐊᐅᓚᑦᓯᒍᑦ (ᐃᓄᐃᓴᓪᓕᕙᓪᓕᐊᑉᐸᑕ) 

ᖁᒡᕙᓯᓐᓂᖓ 2 ᐊᑐᓕᕐᑎᑕᐅᓗᓂ ᐱᑕᖃᓕᕐᐸᑦ ᓇᓗᓇᙱᒍᑎᓂᒃ ᐱᑕᖃᕐᑐᑦ ᐃᓄᐃᓴᓪᓕᕙᓪᓕᐊᒋᐊᖏᑦ.  
ᐊᐅᓚᑦᓯᒍᒻᒧᑦ ᑲᒪᒋᔭᑦ ᐋᕿᓱᕐᓯᒪᔪᑦ ᖃᐅᔨᒐᓱᐊᕐᑐᒋᑦ ᐊᓯᔾᔨᕈᑏᑦ ᐱᐅᓂᕐᓴᒃᑯᑦ.  ᑕᒡᕙᓂᓕ ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ ᐊᑐᕐᑎᑕᐅᑐᐃᓐᓇᕆᐊᖃᕐᑐᑦ ᐊᒻᒪᓘᓐᓃᑦ ᐋᕿᒋᐊᕐᓗᒋᑦ.  

ᖁᒡᕙᓯᓐᓂᖓ − 3:  ᐱᑕᖃᓪᓚᕆᒋᐊᓕᒃ ᐱᒋᐊᕈᑦ ᐊᐅᓚᑦᓯᓂᕐᒧᑦ (ᐱᑕᖃᕐᑐᑦ ᐊᑉᐸᓯᓐᓂᕐᓴᐅᓕᕐᐸᑕ 
ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᓐᓂᒃ) 

ᖁᒡᕙᓯᓐᓂᖓ 3 ᐊᑐᓕᕐᑎᑕᐅᓗᓂ ᐃᓄᐃᓴᓗᐊᓕᕐᐸᑕ ᑐᒃᑐᐃᑦ ᓈᒻᒪᒋᐊᖃᕐᑐᑦ ᐊᓐᓇᐅᒪᔾᔪᐅᒋᐊᓖᑦ 
ᖃᓄᐃᓪᓗᐊᕐᓂᖏᓐᓂᒃ.  ᐊᐅᓚᑦᓯᒍᒻᒧᑦ ᑲᒪᒋᔭᑦ ᖁᒡᕙᓯᓐᓂᖓᓂ 3 ᐊᔾᔨᒋᑐᐃᓐᓇᓚᖓᔭᖏᑦ ᐅᕙᓃᑦᑐᑦ 
ᖁᒡᕙᓯᓐᓂᖓ 2, ᑭᓯᐊᓂ ᐱᑕᖃᕐᓗᑎᒃ ᐊᖏᓂᕐᓴᒥᒃ ᐊᖑᓇᓱᒃᑕᐅᔪᑦ ᐊᐅᓚᑕᐅᓂᖏᓐᓂᒃ.  ᑕᒡᕙᓂᓕ ᓂᕆᐅᒋᔭᖅ 
ᐊᖑᓇᓱᓐᓂᕐᒧᑦ ᒪᓕᒐᑦ ᐊᑐᕐᑎᑕᐅᒐᔭᕆᐊᖏᑦ ᐊᒻᒪᓗ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑲᑕᐅᓂᕐᒥᒃ ᐋᕿᑦᑕᐅᓗᑎᒃ 
ᐃᓄᐃᓴᓐᓂᕐᓴᐅᓗᒋᑦ ᐅᑯᓂᖓ ᐊᓐᓇᐅᒪᔾᔪᐅᒋᐊᓖᑦ ᖃᓄᐃᓪᓗᐊᕐᓂᖏᓐᓂᒃ.  

ᐊᑐᓕᖁᔭᑦ ᐊᒻᒪᓗ ᑲᒪᒋᔭᑦ 

ᑭᖑᕐᖓᒍᑦ ᐱᖓᓱᐊᕐᑎᑦᑐᑎᒃ ᑲᑎᒪᖃᑎᒌᓐᓂᓐᓂᒃ ᐅᑯᐊ ᓴᓪᓕᓂ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
ᐊᒻᒪᓗ ᒐᕙᒪᓐᑯᑦ ᓄᓇᕗᑦᒥ, ᐱᓕᕆᒡᕕᒐᑦ ᐊᕙᑎᓕᕆᔩᑦ, ᑕᒪᒃᑮᑦ ᐊᖏᕐᓯᒪᔪᑦ ᖃᐅᔨᓴᕐᑎᒻᒪᕇᑦ ᐊᒻᒪᓗ ᓄᓇᖃᕐᑐᑦ 
ᖃᐅᔨᒪᓂᖏᑦ ᓇᓗᓇᐃᕐᓯᒋᐊᖏᑕ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᑎᑭᐅᑎᒋᐊᖏᑦ ᐅᕗᖓ “ᖁᒡᕙᓯᓐᓂᖓ 3” 
ᐱᐅᓯᓕᒻᒧᑦ ᐊᒻᒪᓗ ᐃᒪᐃᒋᐊᖃᓕᕐᑐᖅ ᐱᑕᖃᓪᓚᕆᒋᐊᓕᒃ ᐱᒋᐊᕈᑦ ᐊᐅᓚᑦᓯᓂᕐᒧᑦ. 

ᑐᙵᕕᒋᓗᒍ ᐅᓇ ᐃᓱᒪᓕᐅᕈᑦ ᐊᐅᓚᑦᓯᓂᕐᒧᑦ ᐸᕐᓇᒍᑦ ᐊᑐᓕᖁᔨᕗᖅ ᐅᑯᓂᖓ ᐱᑕᖃᓗᐊᕐᑐᓂᒃ ᐊᐅᓚᑦᓯᓂᕐᒧᑦ 
ᑲᒪᒋᔭᓂᒃ:    

1. ᐋᕿᓪᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐅᕗᖓ 600 ᑐᒃᑐᐃᑦ ᑎᑭᒐᓱᐊᕐᓂᖓᓂ ᔫᓂ 30, 
2012 ᑕᐃᑲᓂ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐃᒫᑎᒋ 1,000 ᐊᑐᕐᑎᑕᐅᓗᑎᒃ ᒫᓂ 2012/2013 
ᐊᖑᓇᓱᓐᓇᕐᒥ ᐱᒋᐊᕐᓗᑎᒃ ᔪᓚᐃ 1, 2012 ᐊᒻᒪᓗ ᐊᑐᕈᓐᓃᕐᓗᑎᒃ ᐅᕙᓂ ᔫᓂ 30, 2013.  
ᐋᕿᑦᑕᐅᓂᖏᑦ ᑖᒃᑯᐊ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᒪᓕᑐᐃᓐᓇᕐᑐᑦ ᐅᑯᓂᖓ: 

2. ᐊᑐᕐᑕᐅᑦᑕᐃᓕᓕᕐᓗᑎᒃ ᑮᓇᐅᔾᔭᑦᓴᕈᑎᒋᓗᒋᑦ ᐊᖑᓇᓱᓐᓂᐅᔪᑦ ᐊᒻᒪᓗ ᐲᕐᓗᒋᑦ ᐃᓘᓐᓇᑎᒃ ᓴᕕᒐᐅᔭᐃᑦ 
ᐊᒻᒪᓗ ᓴᕕᒐᐅᔭᐃᑦ ᑐᓂᐅᖃᕐᑕᐅᓂᖏᑦ ᐊᑕᔪᑦ ᖃᓄᑐᐃᓐᓇᖅ ᐊᒻᒪᓗ ᐃᓘᓐᓇᖏᓐᓄᑦ ᑮᓇᐅᔾᔭᑦᓴᕈᑎᒋᓗᒋᑦ 
ᐊᖑᓇᓱᒃᑕᓄᑦ ᑐᒃᑐᓂᒃ ᓴᓪᓖᑦ ᕿᑭᖅᑖᓗᐊᓂ (ᐃᓚᐅᓗᓂ ᕿᑭᖅᑖᓗᒃ, ᐃᓱᒪᒋᔭᐅᒻᒪᑦ ᐃᓚᐅᒋᐊᖓ ᓴᓪᓖᑦ 
ᕿᑭᖅᑖᓗᖓᓂ ᑐᒃᑐᖏᓐᓄᑦ). 

3. ᐋᕿᓪᓗᒋᑦ ᒪᒡᕉᒃ ᐊᖑᓇᓱᓐᓂᕐᒧᑦ ᒪᓕᒑᒃ ᐋᕿᓱᕐᓯᒪᔫᒃ ᐱᔭᐃᓐᓇᕆᒐᓱᐊᕐᐸᓪᓗᒋᑦ ᐊᑐᐃᓐᓇᑦ ᐱᔭᑦᓴᑦ.  
ᑖᒃᑯᐊ ᒪᓕᒑᒃ ᐃᓚᖃᕐᑑᒃ: 

a. ᐊᒡᕕᐊᕈᑎᓂᒃ ᐊᖑᓇᓱᒃᑕᐃᓕᓗᒋᑦ ᐃᓘᓐᓇᑎᒃ ᐱᕈᕇᕐᓯᒪᔪᑦ ᐸᓐᓃᑦ. 
b. ᐊᒡᕕᐊᕈᑎᓂᒃ ᐊᖑᓇᓱᒃᑕᐃᓕᓗᒋᑦ ᐃᓘᓐᓇᑎᒃ ᐊᕐᓇᐃᑦ ᓄᒡᕋᖃᕐᑐᑦ. 

 



 

ᐊᔾᔨᙳᐊᖅ 1.  ᓄᓇᖓᑕ ᐊᕕᑦᑕᐅᒪᓂᖏᑦ ᓴᓪᓖᑦ ᕿᑭᖅᑖᓗᐊᓂ, ᐊᑉᐸᑦᑑᖅᒥ ᐊᒻᒪᓗ ᕿᑭᖅᑕᕐᔪᐊᖅᒥ 
(ᐱᑕᖃᑲᐅᑎᒋᔪᓂᒃ ᑲᒪᔨᐅᔪᑦ ᑲᓇᑕᒥ, 2007). 



 

ᐊᔾᔨᙳᐊᖅ 2. ᖃᖓᑕᔫᒃᑯᑦ ᐅᓯᔭᓄᑦ ᑎᑎᖅᑲᖁᑏᑦ ᓇᓗᓇᐃᕐᓯᔪᑦ ᑭᓗᒡᒍᕌᒻᔅ (ᐅᖁᒪᐃᓐᓂᖏᓐᓂᒃ) ᓴᓪᓖᑦ 
ᕿᑭᖅᑖᓗᐊᓂ ᑐᒃᑐᒥᓂᕐᓂᒃ ᐊᐅᓪᓚᕐᑎᑕᐅᓂᐅᓂᒃ ᕿᑭᖅᑕᒥᒃ ᑕᖅᑭᑕᒫᑦ.  ᕿᑭᖅᑖᓗᒃᒥ ᓄᓇᖃᕐᑐᑦ ᐊᒥᓲᓂᕐᐹᑦ 
ᑐᕌᕐᑕᐅᕙᑦᑐᓂᒃ.  

 

 

 

 

 

 



 

ᐊᔾᔨᙳᐊᖅ 3. ᒥᒃᓴᐅᓴᒍᑏᑦ ᐃᓄᐃᓴᓪᓕᕙᓪᓕᐊᓂᖏᓐᓂᒃ ᐊᑲᑕᐅᓯᕐᒥ ᐊᒡᕌᒍᒥ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ.  
ᐊᙳᑕᐅᕙᑦᑐᑦ ᖃᓄᐃᓪᓗᐊᕐᓂᖏᑦ ᑐᙵᕕᖃᕐᑐᑦ ᒥᒃᓴᐅᓴᒍᑎᓂᒃ ᐊᐅᓪᓚᕐᑎᑕᐅᕙᑦᑐᓂᒃ (ᖃᖓᑕᔫᒃᑯᑦ ᐅᓯᔭᐅᒍᑏᑦ, 
ᔫᓂ − ᔮᓐᓄᐊᕆ, 2012) ᐊᒻᒪᓗ ᓂᕿᑦᓴᐅᓪᓗᑎᒃ ᐊᑐᕐᑕᑦ (ᐳᕇᔅᑦ ᐊᒻᒪᓗ ᐊᓱᕐ, 2004).  ᐃᓄᐃᓴᓐᓂᕐᐹᑦ ᐊᒡᕌᒍᒥ 
ᖃᓄᐃᓪᓗᐊᕐᓂᖏᑦ ᓂᕿᑦᓴᕆᔭᐅᓪᓗᑎᒃ ᐊᖑᓇᓱᒃᑕᑦ ᐊᑐᕐᑕᐅᓚᐅᕐᑐᑦ ᒥᒃᓴᐅᓴᒃᑐᒋᑦ ᑲᑎᑦᑐᒋᑦ ᐊᒡᕌᒍᒥᒃ 
ᖃᓄᐃᓪᓗᐊᕐᓂᖏᑦ ᐊᖑᓇᓱᒃᑕᑦ.  ᑐᒃᑐᓂᒃ ᒥᒃᓴᐅᓴᒍᑏᑦ ᐃᓚᖃᕐᑐᑦ 7.5% ᐱᐅᓯᕐᒥᒍᑦ ᐊᒡᕌᒍᑕᒫᑦ ᑐᖁᕋᕐᓂᖏᓐᓂᒃ 
(ᐃᓚᐅᒐᑎᒃ ᐆᒪᔪᕐᓄᑦ ᐱᔭᑦ) ᓯᐊᒻᒪᕐᓯᒪᔪᑦ 11ᓄᑦ ᑕᖅᑭᓄᑦ (ᕼᐋᔅᑯᓪ ᐊᒻᒪᓗ ᐱᓛᕐᑦ, 2005). 

 

ᐊᔾᔨᒍᐊᖅ 4. Brucella ᐱᑕᖃᕐᓂᖏᑦ ᐊᒻᒪᓗ ᐃᓪᓚᐅᑖᕐᑕᕐᑐᑦ ᐊᑯᓚᐃᓐᓂᖏᑦ ᐊᒻᒪᓗ ᑐᒃᑐᐃᑦ ᐊᑐᐃᓐᓇᐅᓂᖏᑦ. 

 

  



ᓇᓗᓇᐃᔭᐅᑦ 1. ᓇᐃᓈᕈᑏᑦ ᖃᐅᔨᒪᓇᕐᑐᓄᑦ ᓴᓪᓖᑦ ᕿᑭᖅᑖᓗᐊᓂ ᐊᖑᓇᓱᒃᑕᐅᕙᑦᑐᑦ ᐃᓚᐅᓪᓗᑎᒃ ᓱᓕᔪᑦ 
ᑮᓇᐅᔾᔭᑦᓴᕈᑎᒋᓪᓗᒋᑦ ᐊᖑᓇᓱᒃᑕᑦ ᐊᒻᒪᓗ ᒥᒃᓴᐅᓴᒍᑏᑦ ᓂᕿᑦᓴᒋᓗᒋᑦ ᐊᖑᓇᓱᒃᑕᓄᑦ (ᓂᕿᑦᓴᕆᓗᒋᑦ ᐊᖑᓇᓱᒃᑕᓂᒃ 
ᒥᒃᓴᐅᓴᒍᑏᑦ ᐊᑐᕐᑐᒋᑦ ᒐᕙᒪᓐᑯᑦ ᐅᓂᒃᑳᖏᑦ, ᐊᖑᓇᓱᒃᑐᓕᕆᔩᑦ ᑎᑎᖅᑲᖏᑦ ᐊᒻᒪᓗ ᐃᒻᒥᓄᑦ ᐅᖃᐅᓯᒥᓃᑦ 
ᐆᒪᔪᓕᕆᓂᕐᒧᑦ ᐃᖅᑲᓇᐃᔭᕐᑎᓄᑦ). 

 

 



ᓇᓗᓇᐃᔭᐅᑦ 2. ᒥᒃᓴᐅᓴᒍᑏᑦ ᑐᖁᕋᕐᓂᖏᑕᑦ ᖃᓄᐃᓪᓗᐊᕐᓂᖏᓐᓂᒃ ᐊᒻᒪᓗ ᐊᑦᑐᐃᓂᖏᓐᓂᒃ ᐱᑕᖃᕐᑐᓂᒃ ᓴᓪᓖᑦ 
ᕿᑭᖅᑖᓗᐊᓂ ᓇᐹᕐᑐᖃᙱᑦᑐᒥ ᑐᒃᑐᐃᑦ.  ᐃᓘᓐᓇᑎᒃ ᕿᓐᓂᓂᕐᓴᒥᒃ ᐃᓕᔭᑦ ᓇᓗᓇᐃᕐᓯᔪᑦ ᑭᑎᑦᓯᔨᑎᒍᑦ 
ᖃᐅᔨᒐᓱᐊᕈᑎᒥᓂᕐᓂᒃ ᒥᒃᓴᐅᓴᒃᑐᓂ ᑐᙵᕕᒋᓪᓗᒋᑦ ᓱᓕᔪᒃ ᐅᓂᒃᑳᑦ (ᐳᕇᔅᑦ ᐊᒻᒪᓗ ᐊᓱᕐ, 2004; ᖃᖓᑕᔫᒃᑯᑦ 
ᐅᓯᔭᐅᒍᑎᖏᓐᓄᑦ ᑎᑎᖅᑲᑦ, 2011; ᕼᐋᔅᑯᓕᑦ ᐊᓯᖏᓪᓗ 2007).  ᕿᓐᓂᖏᓐᓂᕐᓴᐃᑦ ᐄᒐᖓᔪᑦ ᓇᓗᓇᐃᕐᓯᔪᑦ 
ᒥᒃᓴᐅᓴᒍᑎᓂᒃ ᑐᙵᕕᒋᓪᓗᒋᑦ ᓈᒪᓂᕐᐹᑦ ᐊᑐᐃᓐᓇᐃᑦ ᓇᓗᓇᙱᒍᑏᑦ ᐊᒻᒪᓗ ᐊᓂᒍᕐᑐᒥ ᐊᓯᔾᔨᑕᕐᓂᖏᑦ, 
ᐱᑕᖃᕋᑎᒃ ᑭᑎᑦᓯᒍᑎᑎᒍᑦ ᕿᒥᒡᕈᔭᑦ ᖃᐅᔨᒐᓱᐊᕐᑐᒋᑦ ᐊᔾᔨᒌᙱᒍᑏᑦ ᒥᒃᓴᐅᓴᒍᑎᓄᑦ. 

 

 

 

 

 

 

 

 

 

 

 



ᓇᓗᓇᐃᔭᐅᑦ 3. ᐊᐅᓚᑦᓯᓂᕐᒧᑦ ᑲᒪᒋᔭᑦ ᐊᑐᓂᑦ ᑲᑎᙵᔪᓂᒃ ᐊᐅᓚᑦᓯᒍᑏᑦ ᖁᒡᕙᓯᓐᓂᖏᑦ (ᓇᓗᓇᐃᔭᐅᑦ ᐃᓚᐅᙱᒃᑯᑦ ᐊᐅᓚᑦᓯᓂᕐᒧᑦ ᐸᕐᓇᒍᒻᒧᑦ). 

ᐊᐅᓚᑦᓯᓂᕐᒧᑦ ᑲᒪᒋᔭᑦ ᖁᒡᕙᓯᓐᓂᖓ 1 ᖁᒡᕙᓯᓐᓂᖓ 2 ᖁᒡᕙᓯᓐᓂᖓ 3 
ᑲᑎᒪᖃᑕᐅᕙᓪᓗᑎᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑦ ᐊᒻᒪᓗ ᓄᓇᖃᕐᑐᑦ ᐅᖃᓕᒪᐅᓯᕆᓗᒋᑦ ᑲᑎᓯᒪᔪᑦ 
ᓄᓇᖃᕐᑐᓄᑦ ᖃᐅᔨᒪᓂᐅᔪᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᖃᐅᔨᒐᓱᐊᕐᓗᒋᑦ ᒫᓐᓇ ᐊᓯᔾᔨᕈᑏᑦ, 
ᕿᑐᕐᖏᐅᕐᓂᖏᑦ ᐊᒻᒪᓗ ᖃᓄᑐᐃᓐᓇᖅ ᑐᒃᑐᐃᑦ 
ᖃᓄᐃᓕᕐᓂᖏᑦ. 

ᐊᒡᕋᒍᑕᒫᑦ 2 ᑲᑎᒪᓃᑦ ᐊᒡᕌᒍᑕᒫᑦ 
ᐱᖃᑎᒋᓗᒋᑦ ᐊᐅᓚᑦᓯᖃᑕᐅᔪᑦ 

2 ᑲᑎᒪᓃᑦ ᐊᒡᕌᒍᑕᒫᑦ 
ᐱᖃᑎᒋᓗᒋᑦ ᐊᐅᓚᑦᓯᖃᑕᐅᔪᑦ 

ᖃᖓᑕᔫᒃᑯᑦ ᐱᑕᖃᕐᑐᓂᒃ ᒥᒃᓴᐅᓴᒍᑏᑦ ᓇᓗᓇᐃᕐᓗᒋᑦ 
ᐊᓯᔾᔨᑕᕐᓂᖏᑦ ᕿᑐᕐᖏᐅᕈᓯᖏᑕ ᐊᒻᒪᓗ ᐱᑕᖃᕐᑐᑦ 

ᑕᐃᒪᙵᑦ 5 ᐅᕗᖓ 8 
ᐊᒡᕌᒍᑦ 

ᑕᐃᒪᙵᑦ 2 ᐊᒡᕌᒍᑦ ᑕᐃᒪᙵᑦ 2 ᐊᒡᕌᒍᑦ 

ᖃᓄᐃᓕᕐᒪᖔᑕ ᐊᒻᒪᓗ ᖃᓂᒪᖃᕐᒪᖔᑕ ᖃᐅᔨᓴᕋᑦᓴᑦ 
(ᐊᑉᐸᑎᓪᓗᒍ ᕖᕝᕗᐊᕆ/ᐱᒋᐊᕐᓂᖓᓄᑦ ᒫᑦᓯ) 
ᖃᐅᔨᒪᒐᓱᐊᕐᓗᒋᑦ ᐃᓪᓚᐅᑖᕐᐸᑦᑐᑦ, ᖃᓄᑐᐃᓐᓇᖅ 
ᖃᓄᐃᓐᓂᖏᑦ ᐊᒻᒪᓗ ᐱᑕᖃᕐᒪᖔᑦ Brucellosis suis 

ᑕᐃᒪᙵᑦ 2 ᐊᒡᕌᒍᑦ ᐊᒡᕌᒍᑕᒫᑦ ᐊᒡᕌᒍᑕᒫᑦ 

ᐅᑭᐊᑦᓵᒃᑯᑦ ᑲᑎᒪᖃᑕᐅᓗᑎᒃ ᓴᓪᓕᓂ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ 

ᐊᒡᕌᒍᑕᒫᑦ ᖃᐅᔨᓴᕐᓗᒋᑦ 
ᐱᑕᖃᕆᐊᖃᕐᒪᖔᑦ 
ᐊᑐᕐᑎᑕᐅᓂᖏᑦ, 
ᐋᕿᒋᐊᕐᑕᐅᓂᖏᑦ 
ᐅᕝᕙᓘᓐᓃᑦ ᐲᕐᑕᐅᓂᖏᑦ 
ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ 

ᐊᒡᕌᒍᑕᒫᑦ ᖃᐅᔨᓴᕐᓗᒋᑦ 
ᐱᑕᖃᕆᐊᖃᕐᒪᖔᑦ 
ᐊᑐᕐᑎᑕᐅᓂᖏᑦ, 
ᐋᕿᒋᐊᕐᑕᐅᓂᖏᑦ ᐅᕝᕙᓘᓐᓃᑦ 
ᐲᕐᑕᐅᓂᖏᑦ ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ ᐊᒻᒪᓘᓐᓃᑦ 
ᐊᑐᕐᑎᑕᐅᓂᖏᑦ ᖃᓄᑐᐃᓐᓇᖅ 
ᐊᖑᓇᓱᓪᓗᓂ ᒪᓕᒐᑦ  

ᐊᒡᕌᒍᑕᒫᑦ ᖃᐅᔨᓴᕐᓗᒋᑦ 
ᐱᑕᖃᕆᐊᖃᕐᒪᖔᑦ 
ᐋᕿᒋᐊᕐᑕᐅᓂᖏᑦ ᐱᑕᖃᕐᑐᑦ 
ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ ᐊᒻᒪᓘᓐᓃᑦ 
ᐊᑐᕐᑎᑕᐅᓂᖏᑦ 
ᖃᓄᑐᐃᓐᓇᖅ ᐊᓯᖏᑦ 
ᐊᖑᓇᓱᓪᓗᓂ ᒪᓕᒐᑦ 

ᐅᑭᐅᒃᑯᑦ ᓄᒡᕋᐃᑦ ᐃᓅᒍᓐᓇᕐᓂᖏᑦ ᖃᐅᔨᓴᕐᓗᒋᑦ 
ᒥᒃᓴᐅᓴᓪᓗᒍ ᖃᓄᐃᓕᖓᓂᖏᑦ 

ᐊᑐᙱᑦᑐᖅ ᑕᐃᒪᙵ 2 ᐊᒡᕌᒍᑦ ᐊᒡᕌᒍᑕᒫᑦ 

ᖃᐅᔨᓴᕐᓂᕐᒧᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᑕᑦ 
ᕿᓂᕋᓱᐊᕐᓗᒋᑦ ᐱᔾᔪᑕᐅᔪᑦ ᐃᓄᐃᓴᓪᓕᓂᖏᓐᓄᑦ ᐊᒻᒪᓗ 
ᐅᖃᓕᒪᐅᓯᕆᓗ1 ᖃᓄᑐᐃᓐᓇᖅ ᐊᐅᓚᓂᐅᒍᓐᓇᕐᑐᑦ 
ᐃᑲᔪᕈᑕᑦ ᐱᑕᖃᑦᑕᐃᓕᑎᓪᓗᒋᑦ ᑕᒪᒃᑯᐊ ᐱᔾᔪᑕᐅᔪᑦ 
ᐱᐅᓯᓕᒻᒥᒃ ᐊᒥᓱᕈᕐᐸᓪᓕᕈᑕᐅᓗᑎᒃ ᑐᒃᑐᐃᑦ 
ᕿᑐᕐᖏᐅᕐᓂᖏᓐᓂᒃ 

ᐊᑐᙱᑦᑐᖅ ᐱᒋᐊᕐᐸᓪᓗᒍ 
ᑕᐃᒪᐃᑦᓴᕆᐊᖃᓕᕐᐸᑦ 

ᐱᒋᐊᕐᐸᓪᓗᒍ 
ᑕᐃᒪᐃᑦᓴᕆᐊᖃᓕᕐᐸᑦ 



ᓂᕿᑦᓴᕆᓗᒋᑦ ᐊᖑᓇᓱᒃᑕᐅᕙᑦᑐᑦ ᐊᒻᒪᓗ ᐊᖑᓇᓱᓐᓂᕐᒧᑦ 
ᒪᓕᒐᑦ 

ᐊᒡᕕᐊᕈᑎᖃᙱᑦᑐᖅ ᐊᒡᕕᐊᕈᑎᖃᙱᑦᑐᖅ ᒪᓕᑐᐃᓐᓇᕐᑐᖅ ᑲᑎᑦᑐᒋᑦ 
ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 
ᐊᒻᒪᓗ ᐊᖑᓇᓱᓐᓂᕐᒧᑦ ᒪᓕᒐᑦ 
ᐊᑐᑦᓯᐊᕋᓱᐊᕐᓗᒋᑦ ᑲᑎᑦᑐᒋᑦ 
ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ. 
ᐃᓱᒪᒋᔭᐅᓗᓂ ᑐᒃᑐᐃᑦ 
ᑐᖁᕋᕐᓂᖏᑦ 
ᑕᐃᒪᐃᑦᓴᕆᐊᖃᕐᐸᑦ. 

ᑮᓇᐅᔾᔭᑦᓴᕈᑎᒋᓗᒋᑦ ᐊᖑᓇᓱᒃᑕᐅᕙᑦᑐᑦ ᐋᕿᒋᐊᕐᑕᐅᓗᑎᒃ ᑭᓯᐊᓂ 
ᓄᖒᑦᓯᕙᓪᓕᐊᓂᐅᒋᐊᖓ 
ᐊᖑᓇᓱᓐᓂᖅ 
ᓇᓗᓇᐃᕐᑕᐅᑉᐸᑦ 

ᐋᕿᒋᐊᕐᑕᐅᓗᑎᒃ ᓯᕗᓪᓕᕐᒥᒃ 
ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ 
ᐊᑐᕐᑎᑕᐅᑉᐸᑕ 

ᐊᒡᕕᐊᕈᑎᓕᒃ 

ᕿᒥᒡᕈᑲᓐᓂᕐᓗᒋᑦ, ᓄᑖᙳᕆᐊᕐᓗᒋᑦ ᐅᕝᕙᓘᓐᓃᑦ ᐊᓯᐊᒍᑦ 
ᑲᒪᒋᓗᒍ ᐊᐅᓚᑦᓯᓂᕐᒧᑦ ᐸᕐᓇᒍᑎᐅᑉ ᐃᓗᓕᖏᑦ ᒪᓕᓪᓗᒋᑦ 
ᐃᓘᓐᓇᑎᑭᒃ ᐊᐅᓚᑦᓯᖃᑕᐅᔪᑦ 

ᐊᒡᕌᒍᑕᒫᑦ ᐊᒡᕌᒍᑕᒫᑦ ᐊᒡᕌᒍᑕᒫᑦ 

 


